
க்ளினுாடும் அந்தர்யாமியாய் இருக்கிறாள். இந்த உலகத் தைக் கடந்து, மனித மனம் எட்டாத இடத்திலும் இருக் கிறாள். எல்லாப் பொருளினூடும் அடங்கி உள்ளே இருக் கிறாள்; எல்லாப் பொருளையும் தனக்குள்ளே அடக்கி அவற்றிற்கு அப்பாலும் இருக்கிறாள். -

வியன் மூவுலகுக்கு . - உள்ளே, அனைத்தினுக்கும் புறம்பே! பக்தர்களின் சிரிய உள்ளத்தில் பெட்டியில் அடங்கும் மாணிக்கம்போல நின்று ஒளி விடுகிறாள் அம்பிகை. ஆனால் அந்த அளவில் நின்று விடுகிறவளா அவள்? அவள் எங்கும் நிறைந்திருப்பவள், விரிந்த மூவுலகுக்கும் உள்ளே, அந்த உலகங்களிலுள்ள உயிர்க் கூட்டத்தின் உள்ளே அந்தர்யாமியாய் நிலவுகிறாள். இந்தப் பிரபஞ்சத்துக்கு அப்பால், எல்லாப் பொருளுக்கும் புறம்பேயும் இருக்கிறாள், - . இயன்ற எல்லாம் பயின்று அகத்தடக்கிய வேத முதல்வன்' என்று நற்றிணையில் வருகிறது. அம்பிகை உள்ளும் இருக் கிறாள்: புறம்பும் இருக்கிறாள். - . . . .

கடவுள் என்ற சொல்லே இந்த இரண்டு தன்மைகளை யும் சுட்டும் பொருளை உடையதாக அமைந்திருக்கிறது: எல்லாப் பொருளையும் கடந்து, எல்லாப் பொருளுக்கு உள்ளும் நிற்பவன் எவனோ அவனே கடவுள். அம்பிகை; அப்படி இருக்கிறாள். r

இவ்வாறு சாவாந்தர்யாமியாய், சர்வத்தையும் தன்னுள் வியாப்பியமாக்கிய வியாபக வஸ்துவாய் இருக்கும் அவள் கருணையினால் உள்ளம் கொள்ளும்படி கோலம் ஒரு கொண்டு வந்தாள். எங்கும் பரந்து வீசுகிற காற்று ஒரு நுழைவாயில் வழியே புகுந்து வேகமாக வீசு வதுபோல, விபுவாக இருக்கும் அன்னை திருக்கோலம்

		 இப்பக்கம் கடைசியாக 25 சனவரி 2018, 12:13 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

